
				এই পাতাটির মুদ্রণ সংশোধন করা প্রয়োজন। 
রমা-হারা মোহন 8 to
খানসামাকে জাগাইল এবং বকশিশের লোভ দেখাইয়া, চা, ডিম সিদ্ধ, ডিমের মামলেট এবং রুটি ও মাখন প্রভৃতি ট্রেতে করিয়া মোটরে আনিয়া উপস্থিত করিল।
মোহনের খাইবার ইচ্ছা না থাকিলেও, সে ভাবিল, সম্মুখে জীবন-মরণ যুদ্ধ পড়িয়া রহিয়াছে, এখন মনের সহিত দেহও যদি দুর্বল হইয়া পড়ে, তাহা হইলে সর্বস্ব খোয়াইতে হইবে। মোহন নীরবে আহার করিতে করিতে এক সময়ে কহিল, “যা, তুই খেয়ে আয়, বিলাস। আমার আর কিছু দরকার নেই।”
বিলাস যখন এক ডজন ডিম, দুখানা বড় পাউরুটি ও ছটাক দুই মাখন দিয়া আহার শেষ করিয়া মোটরে উঠিয়া বসিল, তখন রাত্রি ২ টা বাজিতেছে।
মোটর মৃদু গজন করিয়া নবীন উৎসাহে ও উদ্যমে ভরিয়া উল্কাগতিতে ছুটিয়া চলিল। প্রত্যাশিত আহারের পর বিলাসের মনের জড়তা নিঃশেষে দূর হইয়া গেল। আহারের জন্য যে-সময় নষ্ট করিতে বাধ্য হইল, তাহা পোষাইয়া লইবার জন্য সে মোটরের গতিবেগ অস্বাভাবিকরূপে বৃদ্ধি করিয়া দিল। "
সম্মুখে আলোকমালা শোভিত পাটনা নগরী ভাসিয়া উঠিল, দেখিতে দেখিতে পাটনা অতিক্রম করিয়া মোটর প্রান্তরে প্রবেশ করিল। মাত্র আর কয়েক মাইল, তাহার পরই মোটর গন্তব্যস্থানে উপস্থিত হইবে।
মোহন আগ্রহভরে সোজা হইয়া বসিল। অবিন্যস্ত বেশ-ভূষা ঠিক করিয়া লইয়া, বর্তমানে কি করা যায় সেই সম্বন্ধে চিন্তা করিতে লাগিল। খানিক পরে বিলাস কহিল, “কোথায় যাবো কর্তা ?”
ইতিপূর্বে মোহনের সহিত বিলাস কয়েকবার ভারতের নানা প্রদেশে ও পাটনা জংশনে ঘুরিয়া গিয়াছিল। ষ্টেশন, পোষ্ট অফিস, টেলিগ্রাফ অফিস প্রভৃতি প্রয়োজনীয় স্থানগুলির সহিত সে বিশেষ ভাবে পরিচিত ছিল। সুতরাং দ্বিতীয় প্রশ্ন না করিয়া, সে প্রভুর আদেশপালনে প্রবৃত্ত হইল। -
সম্মুখে প্রত্যুষের লাল আলোকমালা শোভিত নগরী দেখিয়া মোহন অস্ফুট কষ্ঠে বলিতে লাগিল, “রম, রমা রানী আমার আমি এসেছি। আমি কি স্থির থাকতে পারি?
মোটর পাটনা-জংশনে প্রবেশ করিল।শহরে প্রবেশ করিয়াবিলাস মোটরের গতিবেগ শ্লথ করিয়া দিল। তখনও অধিকাংশ সুখ-সুপ্ত নর-নারীগণ শ্যাঁত্যাগ করে নাই, কলিকতা হইতে সুদীর্ঘ পথ অতিক্রম করিয়া, প্রিয়তমা নারীর উদ্দেশ্যে পথ-কষ্ট, রাত্রি-জাগরণ তুচ্ছ করিয়া, একটি তরুণ-প্ৰাণ উদ্বেগ উৎকণ্ঠায় পূর্ণ হইয়া অগ্নি-পুচ্ছ আতসবাজীর মত হাহাকারে ভরিয়া দুর্বার বেগে নগরীর ভিতরে প্রবেশ করিল। -
মোহনের অন্তরাত্মা তখন প্রশ্নের উপর প্রশ্ন করিতেছিল, “কোথায়, কোথায় তুমি ? আমি এসেছি, আমি এসেছি।”


	

(بالا) দশ মিনিট পরে মোটর আসিয়া টেলিগ্রাফ অফিসে উপস্থিত হইল। তখন সবে ছটা বাজিয়াছে। জরুরী তার বিভাগ খুলিতে তখনও কিছু দেরি আছে। বিলাস সংবাদ সংগ্ৰহ

